
लायंस स्कूल, मिर्जापुर
अअर्धवार्षिक परीक्षा 2021-22

टर्म – 1
कक्षा 9                                                                               समय :3 घंटे  
विषय- हिंदी(कोर्स- अ )                                                       अधिकतम : अंक:80       
      सामान्य निर्देश-
1- इस प्रश्न पत्र में 2 खंड हैं- खंड ‘क’ और ’ख ’|
2- दोनों  खण्डों के प्रश्नों के उत्तर देना अनिवार्य है। 
3-यथासंभव प्रत्येक खंड के उत्तर क्रमशः दीजिए |
4-अपठित प्रश्नों के उत्तर लिखते समय संकेत अवश्य लिखें|
 

                                 खंड क(अपठित गद्य ,पद्य और व्याकरण)             (30)

प्रश्न 1- प्रश्न पत्र में दो गद्यांश दिए गए हैं। उनमें से किसी एक 
गद्यांश को ध्यानपूर्वक पढ़कर उसपर आधारित प्रश्नों के उत्तर दीजिए -  

(1x5=5)
                                                      
                                                            गद्यांश-1
मांगलिक अवसरों पर पुष्प मालाओं का महत्त्व कोई नया नहीं है। पुष्प
मालाएँ उन्हें ही पहनाई जाती हैं जिन्हें सामाजिक दृष्टि से विशिष्ट
या अतिविशिष्ट माना जाता है। देवताओं पर पुष्प मालाएँ अर्पित करने के
पीछे मनुष्य की ऐसी ही भावनाएँ है। इनमें से सबसे महत्त्वपूर्ण है
फूलों की मालाओं को धारण करना। जितना सम्मान,फूलों की माला पहनाकर,
किसी अतिविशिष्ट व्यक्ति को दिया जाता है उतनी सार्थकता तभी है जब वह
व्यक्ति अपने गले में धारण कर उसे स्वीकार करे। यदि वह विशिष्ट
व्यक्ति उसे धारण नहीं करता है तो वह अप्रत्यक्ष रूप से स्वयं उस
सम्मान का तिरस्कार करता है। इसमें न सिर्फ पुष्प माला पहनाने वालों
का बल्कि उन फूलों का भी अपमान होता है जो उसमें गूंथे जाते हैं।
वर्तमान लोक रीति में पुष्प मालाओं का ऐसा अपमान शिक्षित एवं
सुसंस्कृत कहे जाने वाले वर्गों में देखा जा सकता है। किसी भी शुभ अवसर
पर मुख्य अतिथि या विशिष्ट व्यक्ति को पुष्प मालाएँ पहनाई तो जाती हैं
लेकिन न जाने किस कुंठा या कुसंस्कार के कारण वे उसे गले से निकालकर
सामने टेबल पर रख देते हैं।

1- देवताओं को फूलों की मालाएँ क्यों अर्पित की जाती हैं -
(क ) उनको अतिविशिष्ट मानने के कारण 
(ख) उनकी सुंदरता बढ़ाने के लिए 
(ग ) उनकी पूजा करने के कारण 
(घ ) फूलों को अतिविशिष्ट मानने के कारण 

2-फूलों का अपमान कब होता है -
(क ) जब मनुष्य उन्हें धारण नहीं करता है 
(ख ) जब उन्हें देवताओं पर नहीं चढ़ाया जाता 
(ग ) जब उन्हें मनुष्य को पहनाया जाता है 
(घ ) जब उन्हें माला में नहीं पिरोया जाता 

3-माला पहनाने वाला व्यक्ति कब अपमानित होता है -
(क ) जब माला पहनने वाला उन्हें उतारकर रख दे 
(ख ) जब फूलों को देवताओं पर नहीं चढ़ाया जाता है 
(ग ) जब पहनने वाला कम पढ़ा -लिखा हो
(घ ) जब माला के फूल सुगन्धित नहीं होते

4- विशिष्ट व्यक्तियों द्वारा माला छोड़कर चले जाना या अपने अधीनस्थ 
को देने की प्रवृति पर लेखक क्या सोचता है -
(क ) उनकी पात्रता इन फूलों की माला धारण करने योग्य नहीं है 
(ख ) उनकी (माला पहनने वाले की ) पात्रता इससे अच्छी माला के योग्य है 
(ग ) माला पहनने वाला कम पढ़ा- लिखा होगा
(घ ) शायद माला के पुष्प बासी होंगे 

5-विशिष्ट शब्द का विलोम शब्द इनमें से कौन -सा है - 
(क ) अविशिष्ट 
(ख ) अवशिष्ट 
(ग ) अशिष्ट 
(घ ) सामान्य

अथवा
                                                            
                                                                                                गद्यांश-2

भोजन सम्बन्धी भूलों में सबसे बड़ी भूल बिना भूख खाना है। बिना भूख
खाना अपने शरीर के साथ अपराध करना है। प्रायः लोगों का विचार है कि
अधिक खाने से शरीर हृष्ट -पुष्ट बनता है और कम खाने से शरीर कमज़ोर हो
जाता है ।  यह धारणा बिलकुल ग़लत और स्वास्थ्य के नियमों का ज्ञान न
होने का सूचक है। सभ्य समझी जाने वाली जातियों में यह प्रथा अधिक
प्रचलित है। यही कारण है कि उनमें अपच का रोग बहुत अधिक होता है।
मनुष्य ही एक ऐसा प्राणी है ,जो भूख न लगने पर भी भोजन करता है।  अन्य
कोई प्राणी बिना तेज़ भूख लगे भोजन नहीं करता। कई सहस्त्र व्यक्ति
भोजन केवल एक बार करते हैं। इस प्रकार के व्यक्ति केवल अभ्यास वश
भोजन करते हैं और प्रायः उसे अपना कर्त्तव्य समझते हैं।भोजन को  कभीं
कर्त्तव्य नहीं समझना चाहिए और न ही उसका अभ्यास डालना चाहिए। भोजन
ऐसा होना चाहिए जो संतुलित हो ,ताज़ा हो और शीघ्र पच जाने वाला हो ।
ऐसा भोजन करने से हम दीर्घायु ,स्वस्थ तथा निरोग होते हैं।

1- बिना भूख खाना अपने शरीर के साथ अपराध क्यों हैं –
(क ) यह शरीर को लाभ की जगह हानि पहुँचाता है
(ख ) इससे शरीर स्वस्थ बनता है 
(ग ) इससे शरीर पुष्ट होता है 
(घ ) इससे बाद  में भूख नहीं लगती है 

     2-अपच का रोग किनमें अधिक पाया जाता है –
       (क ) सभ्य जातियों में 
      (ख ) असभ्य जातियों में 
      (ग ) गरीब लोगों में 
      (घ ) परिश्रमी लोगों में 
3-भोजन के विषय में मनुष्य और पशुओं में क्या अंतर है –
(क ) पशु तेज़ भूख लगने पर खाता है, जबकि मनुष्य बिना भूख लगे खाता है -
(ख ) दोनों ही बहुत अधिक भोजन करते है 
(ग ) दोनों ही बहुत कम भोजन करते हैं 
(घ ) मनुष्य भूख लगने पर खाना खाता है जबकि पशु बिना भूख लगे 

4-संतुलित ,सुपाच्य और ताज़ा भोजन का शरीर पर क्या असर होता है -
(क ) शरीर दीर्घायु ,स्वस्थ तथा निरोग बनता है 
(ख ) शरीर मोटा होता है 
(ग ) शरीर दुर्बल होता है 
(घ ) शरीर अल्पायु बनता है
5-निम्नलिखित में से कौन- सा शब्द 'कमज़ोर ' का पर्याय नहीं है -
(क ) विकल 
(ख ) निर्बल 
(ग ) अशक्त 
(घ ) क्षीण
                                                 अपठित पद्यांश
प्रश्न 2- प्रश्न पत्र में दो पद्यांश दिए गए हैं। उनमें से किसी एक 
पद्यांश को ध्यानपूर्वक पढ़कर उसपर आधारित प्रश्नों के उत्तर दीजिये –
(1x5=5)
                                                           
                                                               पद्यांश-1
अरहर कल्लों से भरी हुई फलियों से झुकती जाती है ,
उस शोभासागर में कमला-ही -कमला बस लहराती है। 
सरसों दानों की लड़ियों से दोहरी सी होती  जाती है 
भूषण का भार सँभाल नहीं सकती है कटि बलखाती है। 
है चोटी उसकी 'हिरनखुरी' के फूलों से गुंथकर सुन्दर ,
अन-आमंत्रित आ पोलंगा है इंगित करता हिल-हिलकर। 
हैं मसें भींगती गेहूँ की तरुणाई फूटी आती है,
यौवन में माती मटरबेलि अलियों से आँख लड़ाती है
लोने -लोने वे घने चने क्या बने -ठने इठलाते हैं,
हौले-हौले होली गा-गा घुँघरू पर ताल बजाते हैं। 
अलसी के नील गगन में मधुकर दृग -तारों से घूम रहे। 
मेथी में थी जो विचर रही तितली वो सोये में सोई,
उसकी सुगंध-मादकता में सुध-बुध खो देते सब कोई।

1-अरहर क्यों झुकी जा रही है -
(क ) तेज़ हवा के कारन 
(ख) फलियों में दाने आ जाने के कारण 
(ग ) टहनियों पर फूल आ जाने के कारण 
(घ ) उसका पौधा कमज़ोर होने के कारण 
2-सरसों की कमर क्यों बल खा रही है -
(क ) पत्तियों का भार न सँभाल पाने के कारण 
(ख ) फली रुपी आभूषणों का भार न सँभाल पाने के कारण
(ग ) दाने गिर जाने के कारण 
(घ ) फूलों का भार न सँभाल पाने के कारण
3-गेहूँ में आती मसें किस अवस्था का संकेत कर रही हैं -
(क )बचपन आने का
(ख ) युवावस्था आने का 
(ग ) प्रौढ़ावस्था आने का 
(घ ) वृद्धावस्था आने का
4-निम्नलिखित में से किसकी सुगंध और मादकता में सब अपनी सुध -बुध खो 
बैठते हैं -
(क ) अरहर और सरसों की 
(ख ) मेथी और सोये की। 
(ग ) चने और गेहूँ की 
(घ ) सरसों और गेहूँ की 
5-'लोने -लोने वे घने चने क्या बने -ठने इठलाते हैं ' में कौन सा 
अलंकार है -
(क ) उपमा अलंकार 
(ख ) मानवीकरण अलंकार 
(ग ) रूपक अलंकार 
(घ ) यमक अलंकार
                                                  अथवा
                                                 पद्यांश-2
कार्तिक की एक हँसमुख सुबह 
नदी तट से लौटती गंगा नहाकर 
सुवासित भीगी हवाएँ 
सदा पावन 
माँ सरीखी 
अभी जैसे मंदिरों में चढ़ाकर खुशरंग फूल 
ठण्ड से सीत्कारती घर में घुसी में 
और सोते देख मुझे जगाती हो 
सिरहाने रख एक अंजली फूल हरसिंगार के ,
नर्म ठंडी उँगलियों से गाल छूकर प्यार से 
बाल बिखरे हुए तनिक सँवार के।
1- गंगा नदी के तट से नहाकर कौन लौट रही थी -
(क ) कवि की माँ
(ख ) प्रसन्नचित्त सुबह 
(ग ) कवि की दादी 
(घ ) कार्तिक महीने की सवेरे बहने वाली हवा 

2-नदी के किनारे से आने वाली हवाओं की विशेषता इनमें से कौन-सा नहीं 
है -
(क ) सदैव पवित्र 
(ख ) मदहोश कर देने वाली 
(ग ) नम तथा सुगन्धित 
(घ  ) शीतल 
3-नदी की ओर से आने वाली हवाएँ जब कवि के घर में प्रवेश करती हैं उस 
समय कवि -
(क ) पढ़ने में व्यस्त रहता है 
(ख ) सोया रहता है 
(ग ) खेलने में व्यस्त रहता है 
(घ ) पूजा-पाठ में व्यस्त रहता है 
4-माँ कवि के सिरहाने हरसिंगार के कितने फूल रखती थी -
(क ) दो -तीन 
(ख ) दोनों हाथों की हथेलियाँ भरकर 
(ग ) टोकरी भरकर 
(घ )थाली भरकर 

5-'नदी तट से लौटती गंगा नहाकर ,सुवासित भीगी हवाएँ ' में कौन- सा 
अलंकार है -
(क ) उपमा अलंकार 
(ख ) मानवीकरण अलंकार 
(ग ) अनुप्रास अलंकार 
(घ ) रूपक अलंकार
                                                व्याकरण
प्रश्न 3- निर्देशानुसार उत्तर दीजिए-                                              
(1X4=4)
(क ) उपसर्ग किसे कहते हैं ?उदाहरण देकर लिखिए। 
(ख ) हिंदी भाषा में कितने प्रकार के उपसर्गों का प्रयोग किया जाता है
?उनका नाम लिखिए। 
(ग ) 'बदस्तूर ' शब्द में प्रयुक्त उपसर्ग तथा मूलशब्द लिखिए। 
(घ ) 'अथ' उपसर्ग से एक शब्द बनाइए । 
प्रश्न 4- निर्देशानुसार उत्तर दीजिए-                                              
(1X4=4)
(क ) तद्धित प्रत्यय की परिभाषा उदाहरण सहित लिखिए। 
(ख ) 'इयल' प्रत्यय से एक शब्द बनाइए। 
(ग ) 'लिखाई' शब्द में प्रयुक्त मूलशब्द तथा प्रत्यय बताइये 
(घ ) 'धातु' के साथ जुड़कर संज्ञा और विशेषण शब्दों की जो रचना करते हैं 
उन्हें कौन प्रत्यय कहते हैं ?
प्रश्न 5- निर्देशानुसार उत्तर दीजिए-                                              
(1X4=4)
(क ) समास में कितने पद का योग होता है ?नाम लिखिए। 
(ख ) समास किसे कहते हैं ?
(ग ) 'धनहीन' शब्द में कौन -सा समास है ?नाम लिखिए। 
(घ ) निम्नलिखित समस्तपद का विग्रह कर समास का नाम लिखिए -
(i) तिरंगा                           (ii) आजीवन
प्रश्न 6- निर्देशानुसार उत्तर दीजिए-                                              
(1X4=4)
(क ) वाक्य किसे कहते हैं ?
(ख ) अर्थ के आधार पर वाक्य के कितने भेद हैं?
(ग ) लेखक का घोड़ा बहुत धीरे-धीरे  चल रहा था। (नकारात्मक वाक्य में 
बदलिए )
(घ ) प्रभात प्रतिदिन विद्यालय जाता है। (अर्थ के आधार पर वाक्य भेद 
लिखिए )

प्रश्न 7- निर्देशानुसार उत्तर दीजिए-                                              
(1X4=4)
(क ) 'थी हँसी ऐसी जिसे सुन बादलों ने शर्म खाई ' पंक्ति में कौन- सा 
अलंकार है ?
(ख ) उपमा अलंकार के अंगों के नाम लिखिए। 
(ग ) मानो,जानो ,जनहु,आदि शब्दों का प्रयोग किस अलंकार में होता है ?
(घ ) जहाँ जड़ पदार्थों पर मानवीय भावनाओं का आरोप होता है ,उसे कौन -सा 
अलंकार कहते हैं ?
                                          खंड -ख (क्षितिज भाग -1)                     (50)
प्रश्न 8-निम्नलिखित गद्यांश को ध्यानपूर्वक पढ़कर पूछे गए प्रश्नों
के उत्तर दीजिए -    
                                                                                                        
(2X3=6)

डाँड़े तिब्बत में सबसे  खतरे की जगहें हैं। सोलह -सत्रह हज़ार फ़ीट की
ऊँचाई होने के कारण उनके दोनों तरफ़ मीलों तक कोई गाँव-गिराँव नहीं
होते। नदियों के मोड़ और पहाड़ों के कोनों के कारण बहुत दूर तक आदमीं को
देखा नहीं जा सकता। डाकुओं के लिए यही सबसे अच्छी जगह है। तिब्बत में
गाँव में आकर खून हो जाए,तब तो ख़ूनी को सज़ा भी मिल सकती है ,लेकिन इन
निर्जन स्थानों में मरे हुए आदमियों के लिए कोई परवाह नहीं करता।
सरकार ख़ुफ़िया- विभाग और पुलिस पर उतना खर्च नहीं करती और वहाँ गवाह भी
तोकोई नहीं मिल सकता। डकैत पहले आदमीं को मर डालते हैं,उसके बाद
देखते हैं कि कुछ पैसा है कि नहीं।
(क ) तिब्बत में डाँड़े क्या हैं ?उनकी विशेषता लिखिए।
(ख ) डाकुओं के लिए डाँड़े सबसे अच्छी जगह क्यों है? 
(ग ) तिब्बत सरकार की कौन-सी विशेषता उसे अन्य सरकारों से अलग करती है
?
प्रश्न 9-निम्नलिखित प्रश्नों के उत्तर लिखिए -                                
(2X5=10)
(क ) छोटी बच्ची को बैलों के प्रति प्रेम क्यों उमड़ आया ?
(ख ) 'दो बैलों की कथा 'पाठ के माध्यम से कौन-कौन से नीति -विषयक मूल्य 
उभर कर आये हैं ?
(ग ) सुमति गंडे कैसे कैसे बनाते थे ? वे यह काम क्यों करते थे ?
(घ ) अपनी यात्रा के दौरान लेखक को किन कठिनाइयों का सामना करना पड़ा?
(ड)आशय स्पष्ट कीजिए -
अवश्य ही उनमें कोई ऐसी गुप्त शक्ति थी,जीवों में श्रेष्ठता का दावा 
करने वाला मनुष्य वंचित है।
प्रश्न 10- निम्नलिखित काव्यांश को ध्यानपूर्वक पढ़कर पूछे गए 
प्रश्नों के उत्तर दीजिए – 2X3=6)
काबा फिरि कासी भया, रामहिं भया रहीम। 
मोट चून  मैदा भया ,बैठि कबीरा जीम। 
(क ) मनुष्य के मन में धार्मिक भेद-भाव मिटने से क्या परिवर्तन हुए ?
(ख ) दोहे में 'मोट चून' किसे कहा गया है? वह मैदा कैसे बन गया ?
(ग ) दोहे में प्रयुक्त प्रतीकों को स्पष्ट कीजिए।
प्रश्न 11- निम्नलिखित प्रश्नों के उत्तर लिखिए -                             
(2X5=10)

(क ) 'रस्सी ' 'वाख' पाठ में किसके लिए प्रयुक्त हुआ है और वह कैसी है ?
 (ख )  मनुष्य ईश्वर को कहाँ-कहाँ ढूँढता फिरता है ?सबद 'पद ' के आधार पर
लिखिए। 
 (ग ) कवि रसखान ब्रज के वन,बाग और तालाब को क्यों निहार रहे हैं ?
 (घ ) गोपी कृष्ण की मुरली को अपने होठों पर क्यों नहीं रखना चाहती ?
(ड)'वाख ' पाठ में 'ज्ञानी' शब्द से कवयित्री का क्या अभिप्राय है ?
प्रश्न 12- निम्नलिखित प्रश्नों के उत्तर लिखिए -                             
(3X2=6)
(क )दढ़ियल के साथ जाते हीरा -मोती को अन्य जानवर कैसे दिख रहे थे ?
क्यों ?
(ख ) डाँड़े के देवता का स्थान कहाँ था ?उसे किस प्रकार सजाया गया था ?
प्रश्न 13- निम्नलिखित प्रश्नों के उत्तर लिखिए -                             
(3X2=6)
(क ) 'सवैया' पाठ में गोपी कानों में उँगली क्यों डालना चाहती है ?
(ख ) कबीर ने संसार को स्वान रूप क्यों कहा है ?
प्रश्न 14-भाव स्पष्ट कीजिए-                                                             
(6X1=6)
माइ री वा मुख की मुसुकानि सम्हारि न जैहै, न जैहै न जैहै। 
                                    अथवा 
आई सीधी राह से , गई न सीधी राह। 
सुषुम -सेतु पर खड़ी थी, बीत गया दिन आह !

